
Indrakritam Devi Stotram

ಇಂದ್ರಕೃತಂ ದೇವೀಸ್ತೋತ್ರಂ

ಇಂದ್ರ ಉವಾಚ .

ನಮಸ್ತೇ ಜಗತಾಂ ಮಾತ್ರೇ ಭೂತಾನಾಂ ಬೀಜಸಂವಿದೇ .. 29..

ಭಕ್ತಿಃ ಶ್ರದ್ಧಾ ಚ ಭಜತಾಂ ಶಕ್ತಿಶ್ಚಾಸಿ ತ್ವಮಂಬಿಕೇ .

ಕಾರಣಂ ಪರಮಾ ಕೀರ್ತಿಃ ಶಾಂತಿರ್ದಾಂತಿಃ ಕಲಾ ಕ್ಷಮಾ .. 3.1.11.30..

ಏಕೈವ ವಿಶ್ವರೂಪಾ ತ್ವಂ ನಾಮಭೇದೈರ್ನಿಗದ್ಯಸೇ .

ತೇಷು ತೇಷು ಪದೇಷ್ವಸ್ಮಾಂಸ್ತಪೋಽನುಗುಣಸಿದ್ಧಿಷು .. 31..

ನಿಯುಜ್ಯ ಶತ್ರುಂ ನಿರ್ಭಿದ್ಯ ಶಿವಾ ಜ್ಞೇಯಾ ಪ್ರಕಾಶಸೇ .

ಹತೋಽಯಂ ಮಹಿಷೋ ದುಷ್ಟೋ ವಿನಿಕೃತ್ತಶ್ಚ ಶಾಂಭವಿ .. 32..

ಛಿನ್ನಮೇತಸ್ಯ ತು ಶಿರಃ ಸಜೀವಮಿವ ಲಕ್ಷ್ಯತೇ .

ರಕ್ತನೇತ್ರಂ ತೀಕ್ಷ್ಣಶೃಗಂ ಜ್ವಲಜ್ಜಿಹ್ವಂ ಚಲಂ ಶಿರಃ .. 33..
ಆಕ್ರಮ್ಯ ತವ ತಿಷ್ಠಂತ್ಯಾ ರೂಪಮೇವ ಸದಾಸ್ತು ನಃ .
ಚಕ್ರಶೃಂಗಧನುರ್ಬಾಣಖಡ್ಗಚರ್ಮವರಾಭಯೈಃ .. 34..
ಶೂಲಘಂಟಾಂಕುಶಕಶಾಕಪಾಲಕುಲಿಶಾದಿಭಿಃ .
ಅಶೇಷದೇವತಾಮೂರ್ತಿರಶೇಷೈರ್ದೇವತಾಯುಧೈಃ .. 35..
ಆಪೂರಿತಾ ತ್ವಮೇವಾಂಬ ಸರ್ವಶತ್ರೂನ್ನಿಹಂಸಿ ನಃ .
ಆಯುಧಾನಾಂ ಸಹಸ್ರಾಣಿ ತನ್ಮಯಾಸ್ತೇ ವಿಭೂತಯಃ .. 36..
ತ್ವಜ್ಜಿತಾರಾತಯಃ ಸರ್ವೇ ವಿವಿಧಾಯುಧವಾಹನಾಃ .
ರಥನಾಗಹಯೈರ್ಯುಕ್ತಾಃ ಸಸೈನ್ಯಾ ಅಪಿ ಭೂಭೃತಃ .. 37..
ಕ್ಷಣೇನ ದಗ್ಧವೀರ್ಯಾಃ ಸ್ಯುಸ್ತ್ವತ್ಪ್ರಸಾದವಿವರ್ಜಿತಾಃ .
ಅಪದೋಽಪ್ಯಲ್ಪವೀರ್ಯೋಽಪಿ ತ್ವತ್ಪಾದಾಂಬುಜಸೇವಕಃ .. 38..
ತ್ರಿಲೋಕನಾಥತಾಂ ಪ್ರಾಪ್ತಃ ಪ್ರಥತೇ ಕೀರ್ತಿಮಂಡಿತಃ .
ತದ್ರೂಪಮಿದಮತ್ಯುಗ್ರಂ ಧ್ಯಾಯತಾಮರ್ಚತಾಂ ಸದಾ .. 39..

ನ ಶತ್ರುಭ್ಯೋ ಭಯಂ ಕಿಂಚಿದ್ಭವೇದ್ವಿಜಯಶಾಲಿನಾಂ .

ಈದೃಶಂ ಸರ್ವಲೋಕೇಷು ರೂಪಂ ತೇ ದೇವವಂದಿತಂ .. 3.1.11.40..

ಪೂಜ್ಯತಾಮಿಷ್ಟಸಿದ್ಧ್ಯರ್ಥಂ ದೇವೈರ್ಭೃತ್ಯೈಶ್ಚ ಸರ್ವದಾ .

ಮಾತರಶ್ಚ ತ್ವಯಾ ಸೃಷ್ಟಾಃ ಸರ್ವಾಭೀಷ್ಟಫಲಪ್ರದಾಃ .. 41..

ಇಂದ್ರಕೃತಂ ದೇವೀಸ್ತೋತ್ರಂ

ಸಗಣಾಃ ಪ್ರತಿಪೂಜ್ಯಂತಾಂ ಸರ್ವಸ್ಥಾನೇಷು ಸರ್ವದಾ .

ಅಯಂ ಚ ನಿಹತೋ ದೈತ್ಯಸ್ತ್ವತ್ಪಾದಕೃತಲಾಂಛನಃ .. 42..
ತವ ಭಕ್ತೈಃ ಸದಾ ಪೂಜ್ಯಸ್ತ್ವತ್ಪ್ರಮಾದಾತ್ತ್ವದಗ್ರತಃ ..
ಇತಿ ಶ್ರೀಸ್ಕಂದಪುರಾಣೇ ಮಾಹೇಶ್ವರಖಂಡೇ, ಅರುಣಾಚಲಮಾಹಾತ್ಮ್ಯೇ,
ಪೂರ್ವಾರ್ಧೇ,
ಏಕಾದಶಾಧ್ಯಾಯಾಂತರ್ಗತಂ ಇಂದ್ರಕೃತಂ ದೇವೀಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ . ಮಾಹೇಶ್ವರಖಂಡ . ಅರುಣಾಖಂಡ . ಪೂರ್ವಖಂಡ . ಅಧ್ಯಾಯ

